
	క.	
ఆటది యనకే కాకన్

దాటక గాఢాసనాస్త్రధారలచేతం

గీటడగఁగఁ జేసిన నీ

సాటి గలరె సకలదిశల జనతతి దెగడన్.

	వ.	
అని యగ్రజాగ్రణి యాడిన నిందాత్రయికి దాశరథి యాగ్రహించి.

	తే.	
క్షత్రియకనిష్ఠ యని న న్నసారదృష్టి

నాడఁగా నీతిగతియె యహంకరించి

తెలియ! నీచే శరాస్త్రశస్త్రికలకతన

నగ్రజక్రియ కానంగనయ్యె నిచట.

	ఆ.	
ధాత్రిఁ గలిగినట్టి క్షత్రియఘటల ని

శ్శేషగతి నడంగఁ జేసినాఁడ

ననఁగ నేటి కిట్టు లందఱు గానరా

నకట! యనృతగాథ లాడ నేల.

	క.	
అని నెదిరించిన తాటకఁ

గని శస్త్రిక నేసినాడగాక ధరిత్రీ

జనతతి గన నీసరణివ్

జననిని హింసించినట్టి సాహసి నేఁ గాన్.

	వ.	
అనిన క్షత్రియహంత కనలి.

	క.	
కనదశనిసదృశహలసా

ధనదారితసకలదేశధరణిశితృసం

హననాస్రసలిలతటినీ

ఘనకంధి న్నాచరిత్రఁ గానఁగరాదే.

	క.	
అనఘా! నీతెఱఁ గే నెఱుఁ

గనిదే కరశక్తి లెస్సఁ గననయ్యెడి నా

ఘనకాండాసనయష్టిన్

సనయక్రియ నెక్కిడంగఁ జాలిన యెడలన్.

		 ఈ పేజీలో చివరి మార్పు 28 జనవరి 2023న 01:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

